
АННОТАЦИЯ  
Мазкур мақолада жазонинг мазмун ва моҳиятига доир илмий қарашлар таҳлил этилган. 
Жумладан, мақолада жазонинг мазмун ва моҳияти борасида олимларнинг фикирлари 
ўрганилган. Мақола натижасида ўз фикрлари бериб тавсиялар берган. Мазкур мақолада 
жиноий жазонинг ўзига хос қуйидаги: биринчидан, ижтимоий хавфли қилмишлар содир 
этувчи шахсларга нисбатан тайинланади; иккинчидан, жазони ўтаётган шахсни жамиятда 
содир бўлаётган жараёнларнинг онгли ва фаол иштирокчисига айлантириш мақсадини 
кўзлаши; учинчидан, ижтимоий хавфли қилмишларнинг қонунга мувофиқ муайян жазолар 
тайинлаш билан боғлиқ жиноий қилмишлар деб топилиши ҳамда мазкур жазоларнинг амалда 
қўлланилиши маънавий ва ахлоқий жиҳатдан беқарор шахсларга ижобий, яъни улар 
томонидан ҳуқуқий-тартибот талабларига риоя этилиши йўналишида таъсир кўрсатиши каби 
вазифалари очиб берилган. 
Калит сўзлари: жазо, мазмун, жиноят, ҳуқуқ, айбдор, суд тизими, ижро этувчи, маҳкум, 
тайинлаш. 

НАУЧНЫЕ ВЗГЛЯДЫ КАСАТЕЛЬНО СОДЕРЖАНИЯ И ЗНАЧЕНИЯ НАКАЗАНИЯ 

 
АННОТАЦИЯ 

В данной статье анализированы научные взгляды касательно содержания и значения 
наказания. В частности, в статье изучены мнения учёных о содержании и значении наказания. 
В конце статьи автор приводит собственную точку зрения и предложения. В данной статье 
раскрыты следующие своеобразные задачи уголовного наказания: во-первых, социально 
опасные деяния назначаются в отношении соверших их лиц; во-вторых, преследует цель 

превращения лица, отбывающего наказание, в разумного и активного участника 
происходящих в обществе процессов; в-третьих, признание преступными деяниями 
общественно опасные деяния, связанные с наложением определенных наказаний в 
соответствии с законом, а также положительное применение таких наказаний на практике в 
отношении нестабильных лиц, т.е. оказания влияния в направлении соблюдения с их стороны 
правил правового порядка. 
Ключевые слова: наказание, содержание, преступление, право, виновное лицо, судебная 
система, исполнитель, осужденный, назначение 

Group commander of military unit 98157 

SCIENTIFIC VIEWS REGARDING THE CONTENT AND MEANING OF PUNISHMENT 
 

ANNOTATION 
In this article analyzed scientific views on the content and meaning of punishment. In particular, the 
article examines the opinions of scientists about the content and meaning of punishment. At the end 
of the article, the author gives his own point of view and suggestions. This article reveals the 
following specific tasks of criminal punishment: firstly, socially dangerous acts are assigned to the 
perpetrators; secondly, it pursues the goal of transforming a person serving a sentence into a 
reasonable and active participant in the processes taking place in society; thirdly, the recognition as 
criminal acts of socially dangerous acts associated with the imposition of certain punishments in 
accordance with the law, as well as the positive application of such punishments in practice in relation 
to unstable persons, i.e. influencing in the direction of their compliance with the rules of the legal 
order. 
Keywords: punishment, content, crime, law, guilty person, judicial system, executor, convicted 
person, appointment 

 
Мамлакатимизда амалга оширилаётган суд-ҳуқуқ ислоҳотлари ва жиноят 

қонунчилигининг либераллаштирилиши, жазо тайинлаш масаласи ҳам муҳим аҳамият касб 
этмоқда. 

2017 йил 7 февралда Ўзбекистон Республикаси Президентининг ПФ-4947-сонли қарори 
билан тасдиқланган 2017–2021 йилларда Ўзбекистон Республикасини ривожлантиришнинг 
бешта устувор йўналиши бўйича Ҳаракатлар стратегиясининг Қонун устуворлигини 
таъминлаш ва суд-ҳуқуқ тизимини янада ислоҳ қилишнинг устувор йўналишлари бобининг 
Маъмурий, жиноят, фуқаролик ва хўжалик қонунчилигини такомиллаштириш бўлимида, 2018 
йил 14 майда Ўзбекистон Республикаси Президентининг ПҚ-3723-сонли қарори билан 
тасдиқланган “Ўзбекистон Республикасининг Жиноят ва жиноят-процессуал қонунчилигини 
такомиллаштириш” концепциясида Жиноий жавобгарлик ва жазо тизимини 
такомиллаштириш масаласида сўз юритилган. 

Шуни алоҳида таъкидлаш лозимки, жиноят учун жавобгарлик унга нисбатан адолатли жазо 
тайинланишида ифодаланади. Тайинлаган жазонинг қанчалик қонуний ва адолатли бўлишига 
нафақат жиноят содир қилишда айбдор деб топилган шахснинг тақдири, балки жиноят қонуни ўз 
олдига қўйган мақсадга эришилишига ҳам боғлиқдир. Бу институт доирасида жазо ва унинг 
мазмун моҳиятига доир масалалар ҳам алоҳида аҳамиятга эгаки, унинг тўғри тушуна олиниши 
натижасида тайинланиши мумкин бўлган жазо чораси ҳам жиддий ўзгариши мумкин.  

Бизга маълумки, ҳозирги замон жиноят ҳуқуқи фанида жазонинг моҳияти ва мазмуни 
тўғрисидаги масала хусусида икки нуқтаи назар мавжуд.  

Жазо – бу жиноят ҳуқуқининг муҳим институтларидан бири ҳисобланиб, у жиноий 
жавобгарликка татбиқ этишнинг етакчи шакли. Айнан жиноятларнинг жазоланиши жиноий 

қонунни ижтимоий алоқаларга таъсир кўрсатувчи восита ҳисобланади ва ҳуқуқий нормаларни 
шахс, жамият ва давлатни ноқонуний тажовузлардан ҳимоя этувчи ҳақиқий механизмга 
айлантиради. Жиноий жавобгарлик масаласи сезиларли тарзда жиноий жазо масаласига 
тақалади. Жазонинг самаралилиги ўз навбатида унинг белгиланишига бевосита боғлиқдир, 
чунки жазонинг роли ва моҳияти қанчалик тўғри тушунилса, шунчалик жиноят содир этган 
шахсларга таъсир ўтказиш усул ва методларини танлаш самарали бўлади.  

Жазо – сўзнинг кенг маъносида номақбул қилмиш содир этган шахс учун келиб 
чиқадиган салбий оқибатлар; ҳуқуқни қўллаш ва ҳуқуқ ижодкорлиги амалиётида – жиноят 
содир этишда айбланган шахсларга нисбатан давлат томонидан қўлланадиган мажбурлов 
чораси. Унинг моҳияти – тегишли шахснинг ҳуқуқ ва эркинликларини чеклаш ёки уни ҳуқуқ 
ва эркинликлардан маҳрум қилиш. Жазонинг мақсади эса – адолатни тиклаш, шунингдек 
маҳкумни тарбиялаш ва янги жиноятлар содир этилишининг олдини олиш. 

Ўзбекистон Республикаси Жиноят кодексининг 42-моддасида кўрсатиб ўтилганидек, 
Жазо жиноят содир этишда айбли деб топилган шахсга нисбатан давлат номидан суд ҳукми 
билан қўлланадиган ва маҳкумни қонунда назарда тутилган муайян ҳуқуқ ва эркинликлардан 
маҳрум қилиш ёки уларни чеклашдан иборат мажбурлов чорасидир. 

Биринчи нуқтаи назарга кўра, жазонинг мазмуни деганда маҳкумни ҳуқуқ ва 
эркинликлардан маҳрум қилиш ёки маҳкумнинг ҳуқуқ ва эркинликларини чеклаш 
тушунилади, яъни жазонинг мазмуни фақат жазолаш элементларини ўз ичига олиши назарда 
тутилади.  

Чунончи, профессор Э.Жалинский жиноят қонунининг тегишли моддасига шарҳ берар 
экан, шундай деб ёзади: “Жазонинг мазмуни ҳуқуқлар ва эркинликлардан маҳрум қилиш ёки 
уларни чеклашдан иборат. Мазкур модда маъносига кўра жазонинг мазмунига, унинг давлат-
ҳуқуқий табиати ва мақсадларидан келиб чиққанда, жазони ижро этувчи турли органлар 
томонидан ҳам маҳкум суднинг ҳукмига биноан маҳрум қилинмаган барча ҳуқуқлар ва 
эркинликларни ҳимоя қилиш учун, ҳам жазонинг самарадорлигини таъминлаш учун амалга 
оширадиган турли ҳаракатлар киради”[1].  

А.И.Марцевнинг фикрига кўра жазонинг “моҳияти” ва “мазмуни” каби тушунчаларни 
бир-биридан фарқлаш керак. “Ҳар қандай жазонинг моҳиятини жазолаш ташкил этади. 
Жазонинг муайян ифодаси у ёки бу турдаги жазонинг мазмунини ташкил этади. Шунинг учун 
жазонинг мақсадига эришишда, жазолаш уларни амалга ошириш воситаси сифатида иштирок 
этади. Охир оқибатда жазо маҳкумлар томонидан ҳам, бошқа шахслар томонидан ҳам янги 
жиноят содир қилинишини олдини олиш мақсадига қаратилган”[2]. Мазкур ҳолат юзасидан 
фикр билдирар экан У.Ш.Холикулов, “бизнинг назаримизда, бир шахсни тузатиш ёки 
қўрқитиш мақсадидагина бошқа шахсни жазолаш адолатдан бўлмаса керак”[3], деб 
таъкидлайди. 

А.В.Наумов фикрига кўра, “жазо ҳар доим жиноят содир этган шахснинг ҳуқуқлари ва 
эркинликларини чеклаш билан боғлиқ, уни муайян маънавий азоб-уқубатларга гирифтор 
этади (ёки ҳеч бўлмаса уларга гирифтор этишга қодир) ва уни муайян неъматлар (эркинлик, 
мулкий ҳуқуқлар ва ҳ.к.)дан маҳрум қилади” [4]. 

Араб ҳуқуқшунос олимларидан Муҳаммад ал-Фаделнинг қайд этишича, жазо жиноят 
содир этган кишига қонун томонидан белгиланган азобдир. Жиноят содир этгани учун 
жиноятчига давлат томонидан етказиладиган жисмоний қийноқ ва озордан иборат” [5]. 
“Жазонинг мазмуни жазолаш элементларининг ўзидангина иборат, деган нуқтаи назар, 
бизнингча, афзалроқ” [6], деб таъкидлайди В.Н.Орлов. Бу фикрни у қонунда жазо ушбу 
шахснинг ҳуқуқлари ва эркинликларини мазкур Кодексда назарда тутилган тартибда 
чеклашдан иборат экани аниқ айтиб қўйилгани билан асослашга ҳаракат қилади. 

Бироқ В.Н.Орлов иқтибос келтирган Жиноят кодексининг моддасида жазо суд ҳукмига 
биноан тайинланадиган давлат мажбурлови чораси ҳисобланиши қайд этилган. Бинобарин, 
жазонинг асосини давлат мажбурлови ташкил этади. “Давлат мажбурлови деганда жамоат 
хавфсизлиги ва ҳуқуқий тартиботни таъминлаш, фуқароларни тарбиялаш усулларидан бири 
тушунилади” [7]. Демак, жазонинг моҳияти маҳкумни ҳуқуқ ва эркинликлардан маҳрум 

қилиш ёки уларни чеклашда ифодаланувчи жазолаш элементлари билан бир қаторда, 
маҳкумнинг шахсияти ва ижтимоий алоқаларида ижобий ўзгаришлар ясашга, яъни уни 
ахлоқан тузатишга қаратилган чораларни ўзида ифодаловчи тарбиявий йўсиндаги 
элементларни ҳам ўз ичига олади. 

Г.Т.Абдуллаходжаев шундай деб ёзган эди: “Ҳамонки жазо қўллаш энг муҳим 
вазифалардан бири сифатида маҳкумда қайта жазога йўлиқишга истамаслик ҳисси 
уйғонишини таъминлаши, шунингдек уни янги жиноятларга қўл уришдан тийиб туриши 
лозим экан, меҳнат ҳам, тарбиялаш ҳам унинг таркибий элементлари бўлиши мумкин эмас. 
Жиноятчи жазодан қўрқиши керак. Бу аксиомадир” [8]. 

В.К.Дуюнов жиноят қонунида жазо мажбурловчи ёки жазолаш чорасими, деган саволга 
жавоб берар экан, шундай деб ёзади: “Жиноят назарияси ва жиноят қонунида таклиф 
қилинаётган жазонинг давлат мажбурлови сифатидаги талқини моҳият эътибори билан аниқ 
ва тўғри эмас. ...жиноят учун жазо тушунчасининг мазмунини мазкур тушунчанинг 
сермаънолигини инобатга олмасдан, “суд ҳукмига биноан тайинланувчи чора” тушунчаси 
билан боғлаш тўғри бўлмайди. ...жазонинг энг муҳим белгиси мажбурловдир, деган фикрга 
ҳам қўшилиш қийин” [9]. 

Агар шахс жиноят эмас, бошқа ҳукуқбузарлик содир этса, унга нисбатан бошқа ҳуқуқий 
таъсир кўрсатиш чоралари қўлланилади. Жиноий жазо содир этилган жиноятнинг табиий 
оқибати ҳисобланади ва умумий қоидага кўра, қилмишининг оғирлиги ва ижтимоий 
хавфлилик даражасига мос келиши керак. Жазо ҳар доим шахсий хусусиятга эга ва фақат 
жиноятчиларнинг ўзига тайинланади, бошқа шахсларнинг манфаатларига дахл этмаслиги 
керак[10]. 

Ҳақиқатан ҳам содир этилган ҳар бир жиноят учун жиноятни содир этган шахснинг 
айнан ўзи қонун олдида жавоб бериши лозимлиги қонун билан кафолатланади. Ўтмиш ва яқин 
ўтмишдаги каби оила аъзоларининг содир этган қилмишлари учун бошқалари жавоб бергани 
каби эмас. Бу эса, ўз навбатида, адолат ва демократик номаларнинг жамиятимиз ҳаётида 
хусусан ЖКнинг жазолаш сиёсатида ҳам ўз ўрнини топаёганлигининг бир мисолидир[11]. 

Жиноий жазо суд томонидан жиноий қонун нормаларини бузган вақтидаги 
ҳуқуқбузарларга нисбатан, яъни айбдор деб топилган шахсларга қўлланилиши мумкин бўлган 
давлатнинг мажбурлов таъсир чорасидир. Агарда шахс бошқа ҳуқуқ нормаларини бузган 
тақдирда, унга нисбатан бошқа турдаги ҳуқуқбузарликларга доир бўлган қонун нормалари 
қўлланилади. Масалан, меҳнат интизомини бузган ходимга нисбатан меҳнат қонунлари, 
маъмурий ҳуқуқбузарлик содир қилган шахсга нисбатан МЖтК нормалари, фуқаролик 
ҳуқуқий муносабатларидан кслиб чиқадиган низоларга нисбатан бошқа ҳуқуқ номалари 
қўлланилади. 

Ўзбекистон Республикасида жиноий жазо қасос олиш учун қўлланилмайди. У муайян 
тарбиявий вазифани бажаради.  

Жиноий жазо:  
биринчидан, ижтимоий хавфли қдлмишлар содир этувчи шахсларга нисба-тан 

тайинланади;  
иккинчидан, жазони ўтаётган шахсни жамиятда содир бўлаётган жараёнларнинг онгли 

ва фаол иштирокчисига айлантириш мақсадини кўзлайди;  
учинчидан, ижтимоий хавфли қшшишларнинг қонунга мувофиқ муайян жазолар 

тайинлаш билан боғлиқ жиноий қилмишлар деб топилиши ҳамда мазкур жазоларнинг амалда 
қўлланилиши маънавий ва ахлоқий жиҳатдан беқарор шахсларга ижобий, яъни улар 
томонидан ҳуқуқий-тартибот талабларига риоя этилиши йўналишида таъсир кўрсатишини 
назарда тутади. 

Ўзбекистон республикаси ЖКнинг 42-моддасида жазо маҳкумни ахлоқан тузатиш, 
унинг жиноий фаолиятини давом эттиришга тўсқинлик қилиш ҳамда маҳкум, шунингдек 
бошка шахслар янги жиноят содир этишининг олдини олиш учун қўлланилишлиги 
кўрсатилган бўлса-да, айнан жамиятни ҳимоя қилишлига баён қилинмаган бўлса ҳам ушбу 

нормаларнинг негизида бари-бир жамият ва давлатнинг қонун билан қўриқ–ланадиган ҳуқуқ 
ва манфаатлари ҳам ётганлигани таъкидлаб ўтиш керак. 

Шахсга унга жазо қўлланиши билан боғлиқ бўлган маҳрумликлар ва чеклашларга тоқат 
қилиш мажбуриятини юкловчи ҳаракатларга давлат мажбурлови жиноятга қарши ҳуқуқий 
чора кўришнинг ўзига хос усули ҳисобланади. У ҳуқуқ нормаларида ифодаланган ҳолдагина 
ўзига хос бўлган алоҳида шакл-шамойил касб этади. Жазо бошқа мажбурлов чораларидан 
ўзининг айни шу шакл-шамойилига кўра фарқ қилади.  

М.Ҳ.Рустамбаев жазонинг амалий жиҳатдан қўлланилиши учта йўналишга ажратади: 
1) маҳкумнинг тузалишига; 2) жиноий фаолиятни давом эттириш учун тўсқинлик қилишга; 3) 
маҳкумлар ҳамда бошқа шахслар томонидан янги жиноятлар содир этилишининг олдини 
олишга[12]. 

Бу борада Ўзбекистон Республикаси Олий суди Пленумининг 2006 йил 3 февралдаги 
“Судлар томонидан жиноят учун жазо тайинлаш амлиёти тўғрисида”ги Қарорида ҳам тегишли 
тушунтиришлар бериб ўтилган. Жумладан, унда “адолатли жазо тайинланиши ундан 
кўзланган мақсадларга – маҳкумни ахлоқан тузатиш, маҳкум ва бошқа шахслар томонидан 
янги жиноятлар содир этилишининг олдини олишга эришиш самарадорлигини оширишга 
хизмат қилади” [13], деб қайд этилган. 

Шуни қайд этиш лозимки, жазо – жиноятчиликка қарши курашишнинг асосий воситаси 
эмас, балки бошқа таъсир чоралари самара бермаган ҳолда давлат томонидан қўлланиладиган 
энг сўнгги чора. У жазолаш мақсадида эмас, балки маҳкумни ахлоқан тузатиш, унинг жиноий 
фаолиятни давом эттиришига тўсқинлик қилиш ҳамда маҳкум, шунингдек бошқа шахслар 
янги жиноят содир этишининг олдини олиш мақсадида қўлланилади (Ўзбекистон 
Республикаси ЖК 42-моддасининг иккинчи қисми). Яъни, ҳозирги давр шароитларида жиноят 
учун жазонинг моҳиятини фақат жазолаш элементлари билан чеклаш мумкин эмас.  

“Бир томондан, қонуннинг мазмунидан жазо инсоннинг муайян ҳуқуқ ва 
эркинликлардан маҳрум қилиш ёки уларни чеклаш хусусиятига эга бўлган жазолаш воситаси 
эканлиги англашилади, бошқа томондан эса, у маҳкумни ахлоқан тузатиш, у янги жиноятлар 
содир этишининг олдини олиш мақсадини кўзлайди, яъни қонун чиқарувчи жазо фақат 
жазолаш воситаси сифатида қаралиши мумкин эмаслигини, у кенгроқ мазмунга эга 
эканлигини тўғридан-тўғри қайд этади” [14], деб таъкидлайди Т.Ю.Погосян. 

М.Ҳ.Рустамбаев жазонинг амалий жиҳатдан қўлланилиши учта йўналишга ажратади: 
1) маҳкумнинг тузалишига; 2) жиноий фаолиятни давом эттириш учун тўсқинлик қилишга; 3) 
маҳкумлар ҳамда бошқа шахслар томонидан янги жиноятлар содир этилишининг олдини 
олишга[12]. 

Бу борада Ўзбекистон Республикаси Олий суди Пленумининг 2006 йил 3 февралдаги 
“Судлар томонидан жиноят учун жазо тайинлаш амлиёти тўғрисида”ги Қарорида ҳам тегишли 
тушунтиришлар бериб ўтилган. Жумладан, унда “адолатли жазо тайинланиши ундан 
кўзланган мақсадларга – маҳкумни ахлоқан тузатиш, маҳкум ва бошқа шахслар томонидан 
янги жиноятлар содир этилишининг олдини олишга эришиш самарадорлигини оширишга 
хизмат қилади”, деб қайд этилган. 

М.Усмоналиев ва П.Бакуновларнинг таъкидлашича, “жиноий жазо маҳкумнинг айрим 
ҳуқуқ ва эркинликларидан маҳрум қилиб ёки уларни чеклаб, маҳкумга маълум даражада жафо 
келтирса-да, аммо жисмоний азоб бериш ёки инсоний қадр-қимматни камситишга йўл 
қўйилмайди” [15]. 

Ўз навбатида, улар ҳам М.Ҳ.Рустамбаев томонидан таъкидланган учта йўналишга доир 
фикрни баён этишган.  

Биз жазо тушунчасининг мазмун ва моҳиятини акс эттирувчи қуйидаги таърифни таклиф 
қиламиз: “Жазо маҳкумларни ҳуқуқ ва эркинликлардан Ўзбекистон Республикасининг Жиноят кодексига 
мувофиқ маҳрум қилиш ёки чеклаш орқали давлат мажбурлови йўли билан амалга ошириладиган 
чорадир” [16-20].  

Юқоридаги фикрлардан келиб чиқадиган бўлсак, биз юқорида таъкидлаган иккита 
йўналиш вакилларининг фикрини тўлдирган ҳолда, жазонинг мазмуни жазолаш ва тарбиялаш 



ҲУҚУҚИЙ ТАДҚИҚОТЛАР ЖУРНАЛИ  |  ЖУРНАЛ ПРАВОВЫХ ИССЛЕДОВАНИЙ  |  JOURNAL OF LAW RESEARCH                                                                 №8  |  2021  
 

76 
 

элементлари билан бир қаторда, янги жиноят содир этилишининг олдини олиш белгисиини 
ҳам ўзида мужассам этади деган фикирдамиз. 

Дарҳаиқат, Ўзбекистон Республикасининг жиноят қонунчилигида жазоларнинг икки тоифаси – 
асосий ва қўшимча жазолар фарқланади. Мазкур ёндашувга биз аксарият хорижий мамлакатларнинг 
жиноят қонунчилигида ҳам дуч келишимиз мумкин.  

Жазо турлари бундай фарқланиши муносабати билан қўшимча жазоларнинг мазмуни, мақсади, 
вазифалари ва ижтимоий-ҳуқуқий моҳияти тўғрисидаги масалалар табиий равишда юзага келади.  

ЖКда жазо тушунчасига умумий таъриф берилгани, яъни мазкур таърифда жазонинг асосий ва 
қўшимча турлари фарқланмагани ҳам қўшимча жазоларнинг моҳияти ва юридик мазмуни муаммосини 
янада мураккаблаштиради. Шунга ўхшаш вазиятга биз жазо мақсадларини, унинг вазифаларини тартибга 
солишда ҳам дуч келишимиз мумкин. Қўшимча жазолар хусусияти фақат қўшимча жазолар сифатида 
тайинланиши мумкин бўлган айрим жазо турларини қўллаш шартлари ва уларнинг мазмунини (ЖКнинг 
43, 45-моддалари), жазони ўташдан озод қилиш (69, 73-моддалар), судланганлик, амнистия ва афв этишни 
(76, 80-моддалар) тартибга солишдагина ўз аксини топади.  

ЖКнинг 8-моддаси 2-қисмида мустаҳкамланган қоидага мувофиқ, “ҳеч ким айнан битта жиноят 
учун икки марта жавобгарликка тортилиши мумкин эмас”. Жиноят қонунининг мазмунидан битта 
жиноят учун фақат бир (асосий) жазо тайинланиши мумкин, деган маъно келиб чиқади. Агар қонун 
ҳужжатларида қўшимча жазолар назарда тутилмаганида, муаммони ечишнинг икки йўли мавжуд бўлар 
эди: ё битта жиноят учун иккита асосий жазо тайинланиши мумкинлигига йўл қўйиш, ё ҳозирги вақтда 
мавжуд принципини сақлаб қолиш: битта жиноят ва бир асосий жазо. Мазкур муаммони ечишнинг 
биринчи йўли, бизнингча, одиллик принципининг бузилишига, жиноий репрессия доирасининг 
кенгайишига олиб келган бўларди, шу сабабли жиноят қонунчилиги вазифаларини янада самарали ҳал 
этишга имкон бермасди. 

Жазонинг кўрсатилган барча белгилари айни вақтда қўшимча жазоларни ҳам тавсифлайди. 
Қўшимча жазолар ҳам, худди асосий жазолар сингари, қуйидаги белгилар билан тавсифланади: 

1) қўшимча жазо – бу мажбурлов чораси; 
2) қўшимча жазода давлат мажбурлови ўз ифодасини топади; 
3) қўшимча жазо фақат жиноят учун ва айнан уни содир этишда айбдор деб топилган шахсга 

нисбатан тайинланиши мумкин; 
4) қўшимча жазо фақат жиноят қонунида назарда тутилган; 
5) қўшимча жазо суд ҳукмига биноан тайинланиши мумкин; 
6) қўшимча жазо жиноят қонунида назарда тутилган маҳкумнинг ҳуқуқлари ва эркинликларидан 

маҳрум қилиш ёки уларни чеклашдан иборат бўлади. 

